
Орто бөлөх оҕолоругар "Аҕа дойдуну көмүскээччилэр күннэригэр" 

аналлаах аралдьыйыы. 

Туттар тэрил: музыка, кумааҕынан оҥоһуллубут самолетар, дугалар, 

кеглилэр,   кубиктар, кумахтаах мөһөөччүктэр, мээчиктэр, испиискэ 

коробкалара 

Аралдьыйыы хаамыыта Шаригынан киэргэтиллибит заалга иитээччи 

илиилэригэр флажоктаах оҕолору  марш музыкатынан киллэрэр. Заалы 

эргийэн баран оҕолор  устууларыгар олоророллор.  

Ыытаачы:   Үтүө күнүнэн күндү оҕолор.  Сотору биһиги  Аҕа дойдубутун  

көмүскүүр саллааттар күннэрэ буолуо. Биһиги уолатарбыт улааттахтарына 

эмиэ хорсун, эр санаалаах хоһуун саллааттар буолуохтара ди?  уолаттар 

бүгүн бэйэлэрин күүстэрин,  сымсаларын көрдөрүөхтэрэ, кыргыттар 

кинилэри  өйүөхтэрэ уонна кинилэргэ күүс көмө буолуохтара. 

Билигин биһиги уолатарбыт ырыа ыллыахтара  

Ырыа "Как солдаты наши мы идем" 

Ыытаачы: Аны билигин биһиги уолаттарбытын саллаат буоларга 

эрчийиэхпит. 

- Уолаттар,  бары биир линияҕа турдубут уонна  эрчиллэбит. 

Иитээччини кытта разминка 

- Биһиги саллааттарбыт иһэллэр -раз-два, раз-два, ( миэстэҕэ туран хаамыы) 

 -Барабааны күүскэ охсоллор: тра-та-та, тра-та-та («барабаан») 

- Муораҕа биһиги хараабылларбыт бугун -манна, сарсын -онно усталлар  

(«качалочка») 

-Халлааҥҥа самолеттар көтөллөр у-у, у-у! (илиилэри туора туталлар) 

-Пушкалар ыталлар: бух, бах! («боксалыыллар») 

-Биьһиги армиябытыгар - салют!  (илиилэрин өрө ууналлар) 

Ура!Ура! 

Ыытаачы: Оҕолоор, биһиги аҕаларбыт, эһээлэрбит, убайдарбыт Армияҕа 

сылдьан дойдубутун араҥаччылыырга, көмүскүүргэ үөрэммиттэрэ. 

Аармыйаҕа араас байыаннай идэҕэ үөрэтэллэр, ол курдук, танкист, моряк, 

пограничник, летчик, артиллерист, кавалерист буоларга. Бу байыаннай дьон 

бары тус-туспа уратылаһар знактаахтар, сэп сэбиргэллээхтэр.  

Чэ, этиҥ эрэ,  летчикка туох  наада буолуой (самолет), танкистка (танка), 

морякка (хараабыл), пограничникка (ыт), артиллеристка (пушка), 

пехотинискаа (пулемет).  

Ыытаачы: Билигин биһиги уолаттарбытын Армияҕа барарга төһө 

бэлэмнээхтэрин көрүөхпүт.  



- Билигин  уолаттар летчик буолан ыраах халлааҥҥа  самолеттарын үөһээ 

көтүттүөхтэрэ.  

1 оонньуу   "Хорсун летчиктар" 

(кумааҕынан оҥоһуллубут самолетары ылан, ким   самолета ыраах көтөрүгэр  

күрэхтэһэллэр) 

Ыытаачы: Маладьыастар, үчүгэй,  хорсун,  ыраах халлааҥҥа көтөр летчик 

буоларгытын көрдөрдүгүт. 

Ыытаачы: Аны билигин дьэ дойдубут кыраныыссаттыгар турар 

пограничниктар буолан сорудах толоруоххут. Ол сорудаххыт маннык: 

кыраныысса таһыгар тахсан суһаллык наадалаах докумуону аҕалыахтааххыт.   

2 онньуу  "Пограничниктар" 

(музыка тыаһаатаҕына  сүүрэн,  дугаа аннынан сыыллан тахсан кеглины 

эргийэн,   кубигы ылан төптөрү төннөллөр). 

 

Ыытааччы: Маладьыастар,  пограничниктар сорудахтарын үчүгэйдик 

толордугут. Аны билигин Пехотинистар буолан өстөөх танкатын  

гранаатанан  табыахтааххыт  .  

3 оонньуу "Пехотинистар" 

(сытар обручка кумахтаах мөһөөччүгү быраҕыы.  

 

Ыытааччы: Гранатаны үчүгэйдик  быраҕар эбиккит.  Аны билигин 

разведчиктар буолан тыаһа - ууһа суох ким хаамар эбитий? 

 

4 оонньуу "Разведчиктар" 

(уолаттар атахтарын төбөтүгэр тыаһаабакка,  сытар мээчиктэри таарыйбакка 

хаамыахтаахтар). 

Ыытааччы: Этиҥ, эрэ Аармыйаҕа  саамай кылаабынай штабка олорор 

киһини ким дииллэрий? (Генерал) 

Билигин аны бары генерал буолуохпут. 

5 оонньуу «Генераллар» 

( испиискэ коробкатын санныларыгар ууран баран түһэрбэккэ миэстэлэригэр 

төннөн кэлиэхтээхтэр). 

 

Ыытааччы: Билигин биһиги кэрэ аҥаардарбыт  уолаттарга анаан үҥкүү 

бэлэмнээбиттэрэ.  

Үҥкүү "Морячка" 

Ыытааччы:Манан бүгүҥҥү аралдьыйыыбыт түмүктэнэр. Бүгүн биһиги 

уолаттарбыт Аармыйаҕа барарга бэлэмнээхтэрин уонна улаатан баран 

биһигини араҥаччылыырга, көмүскүүргэ бэлэмнээхтэрин көрдөрдүлэр.  

 


